
				এই পৃষ্ঠাটোৰ বৈধকৰণ হৈছে
২১০
[৪৫অ
শ্ৰীশ্ৰীশঙ্কৰদেৱ-মাধৱদেৱ চৰিত





শুন হেৰ ৰাম বােল একবাৰ
 বুলিলন্ত পুনৰ্ব্বাৰ ॥২৯৷৷

শুনি চক্ষু পকাই  মুণ্ড ওলোমাই
 কান্ধে কোৰখান লৈয়া।

কুটনিত বিনে  আন কাম নাই
 এহি বুলি পাছে গৈয়া ৷৷৩০।৷

ঘছ ঘছ্ কৰি  চাঞ্ছে গুৱাবাৰী
 শঙ্কৰে চাই আছন্ত।

দেখিয়ো আমাৰ  ভাগ্য বনুৱাৰ
 ভকতক বুলিলন্ত ॥৩১।৷

ভক্ত সবে বোলে  হৌক তভাে আতা
 তোমাৰ সেৱা কৰয়।

ইহাৰা সবৰ  মহিমা ভাগ্যৰ
 কহিবে কোনে পাৰয় ॥৩২৷৷

এহিমতে ভক্ত  সকল সহিতে
 শঙ্কৰ দেৱ সৰ্ব্বথা।

থাকন্ত আনন্দে শুনা সাধুজনে
 কহোঁ ই যুগুতি কথা ॥৩৩।৷

আনাে নানা মত  আছয় অনন্ত
 কথা দেৱ শঙ্কৰৰ।

সমস্ত কহিত  নপাৰি নিশ্চিত
 আমি মতি অল্পতৰ ॥৩৪৷৷

